


Ang Serbisyo sa Pamamagitan at Pagkakasundo ng Norway
Ano ang nagaganap sa isang pulong para sa pamamagitan at pagkakasundo?
Ang mga serbisyo para sa pamamagitan (mediation) at pagkakasundo (reconciliation) ay humahawak sa kapwa mga kasong kriminal at sibil. 
Mga kasong kriminal: Isang napaparusahang pagkakasala na iniulat sa pulisya, kung saan kinikilala ng akusado ang kaniyang pagkakasala at kung saan ang kaso ay natagpuan ng nag-uusig na naaangkop para sa serbisyo sa pamamagitan at pagkakasundo.
Ang mga kasong sibil ay maaaring mga pagtatalo sa pagitan ng mga tao o ang mga ito ay maaaring napaparusahang pagkakasala na hindi iniulat sa pulisya o dahil sa maraming dahilan ay pinawalang-halaga ng mga kinauukulan bilang isang kasong kriminal.
Bago ang pagpupulong
Makikipag-ugnayan ang tagapamagitan (mediator) sa magkabilang panig para magkasundo sa oras ng pulong para sa pamamagitan. Mag-aalok din ang tagapamagitan ng oras bago pa man ang pagpupulong at lilinawin ang pangangailangan ng mga panig na magkaroon ng mga taong susuporta sa kanila.
Kung ang mga panig ay wala pang 18 gulang, may karapatan ang mga magulang o tagapangalaga na dumalo at lagdaan ang anumang kasunduang mabubuo.
Ang pagpupulong sa serbisyo sa pamamagitan at pagkakasundo ay kusang-loob at maaaring umurong ang mga panig mula sa pagpupulong nang anumang oras.
Kung magpasiya silang magkasundo sa isang pagpupulong, iyon ay maaring magsangkot ng kabayaran sa anyo ng salapi, trabaho o maaaring magkasundo sila sa ibang paraan. Dapat isaisip ng mga panig sa simula pa lang ang mga bagay na nais nilang isama sa isang napipintong kasunduan.
Habang nagpupulong
Mga tungkulin ng tagapamagitan
Tungkulin ng tagapamagitan na tulungang makapag-usap nang magkasama ang mga panig. Magbibigay ng impormasyon ang mga tagapamagitan tungkol sa mga serbisyo sa pamamagitan at pagkakasundo, tungkol sa pagpupulong at sa mga gagampanan ng mga kalahok. Ang tagapamagitan ay walang kinikilingan at sakdal sa pagkalihim.
Sa pagpupulong, lahat ng panig ay may pagkakataong ihayag ang kanilang mga karanasan, reaksiyon at saloobin tungkol sa naganap. 

Ang magkabilang panig – at hindi ang tagapamagitan – ang may pananagutan sa nilalaman ng anumang kasunduan. Ang lahat ng panig ay maaaring magmungkahi sa ilalaman ng kasunduan.
Mga kasong kriminal
Ang isang kasunduan ay nasusulat at lalagdaan ng mga panig at ng ligal na tagapangalaga kung wala pang 18 taon ang isa sa mga panig.
Upang maging balido ang kasunduan, kinakailangan itong aprubahan ng tagapamagitan. Karapatan at tungkulin ng tagapamagitan na tanggihan ang isang kasunduan na kumikiling nang hindi makatarungan sa isang panig – o hindi kaaya-aya dahil sa ibang malaking dahilan.
Kung may areglong sangkot sa isang kasunduan, may isang linggong panahon na maaaring magkansela kung saan maaari kang magbagong-isip matapos na pasukin ang kasunduan.
Mga kasong sibil
Hindi kinakailangang nasusulat ang kasunduan, ngunit mainam na mag-ingat ng nakasulat na kasunduan bilang tala ng pinagkasunduan ng mga panig. Ang nakasulat na tala ay isang kondisyon rin para magawang sundan ng serbisyo sa pamamagitan at pagkakasundo ang kaso.
Kung kanilang nanaisin, maaaring magkasundo ang mga panig sa panahong maaaring magkansela, upang magkaroon sila ng posibilidad na umurong mula sa kasunduan bago sumapit ang takdang petsa.
Pagkatapos ng pagpupulong
Mga kasong kriminal
Ang pamunuan ng serbisyo sa pamamagitan at pagkakasundo ay magpapadala ng kopya ng kasunduan sa kinauukulang naglilitis.
Kung may kaakibat na takdang petsa ang kasunduan, ipagbibigay-alam ng nagrereklamo ang serbisyo sa pamamagitan at pagkakasundo kung ito ay tinupad o nilabag. 

Ang mga kinauukulang naglilitis ay aabisuhan sa kalalabasan nito.
Kung nilabag ang kasunduan, maaaring muling hawakan ng pulisya ang kaso at tasahan ang paghahabla na maaaring mauwi sa pagkakakulong.
Kung ang kasunduan ay tinupad, ang kaso ay tapos na.
.

Ang mga kasong kriminal na nalulutas sa serbisyo sa pamamagitan at pagkakasundo ay hindi mamarkahan sa mga nakatala sa mga police record, ngunit isasama ito sa police certificate ng kagandahang asal nang dalawang taon. Ang tala sa talaan ay buburahin makalipas ang dalawang taon sa kondisyong walang panibagong napaparusahang pagkakasala na gagawin.
Mga kasong sibil
Kung may kaakibat na takdang petsa ang kasunduan, kailangang ipagbigay-alam ng nagrereklamo sa serbisyo sa pamamagitan at pagkakasundo kung ito ay tinupad o nilabag.
Kung ang kaso ay inilipat sa isang kasong sibil mula sa pulisya, kinakailangang may kopya sila ng kaso at abiso kung ito ay tinupad o hindi.
Kung ang kasunduan ay tinupad, tapos na ang kaso.
Kung ang kasunduan ay hindi tinupad, aalamin ng serbisyo sa pamamagitan at pagkakasundo kung nais ng mga panig na magkaroon ng panibagong proseso sa pamamagitan.
Kung ang pangunguna ng serbisyo sa pamamagitan at pagkakasundo ay hindi magkaroon ng solusyon, maaaring dumulog ang nagrereklamo sa conciliation board (forliksrådet) o iulat ang kaso sa pulisya kung ang takdang petsa para sa hakbang na ito ay hindi pa lumilipas.
Kung ang kasunduan ay tinupad, tapos na ang kaso.

